КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаын муниципальнӧй районлӧн                                        либӧ кар кытшлӧн муниципальнӧй юкӧнса мудоръясын меститчысь    велӧдан организацияяс, челядьлы медицина, санаторно-курортнӧй,            вынйӧр сӧвмӧдан да спорт организацияяс, культура организацияяс, челядьӧс шойччӧдан да налысь дзоньвидзалун бурмӧдан организацияяс йылысь тӧдмӧгъяс меститан пӧрадок вынсьӧдӧм йылысь
“Челядьӧс юӧрысь дорйӧм йылысь, кутшӧм вайӧ лёктор налӧн дзоньвидзалунлы да сӧвмӧмлы” 2010 во ӧшым тӧлысь 29 лунся 436-ФЗ №-а Федеральнӧй оланпаслӧн 16 статьяса 5 юкӧн серти Коми Республикаса Веськӧдлан котыр шуис:
1. Вынсьӧдны Коми Республикаын муниципальнӧй районлӧн либӧ кар кытшлӧн муниципальнӧй юкӧнса мудоръясын меститчысь велӧдан организацияяс, челядьлы медицина, санаторно-курортнӧй, вынйӧр сӧвмӧдан да спорт организацияяс, культура организацияяс, челядьӧс шойччӧдан да налысь дзоньвидзалун бурмӧдан организацияяс йылысь тӧдмӧгъяс меститан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ велӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ 2019 вося йирым тӧлысь 29 лунсянь.

Коми Республикаын муниципальнӧй районлӧн либӧ кар кытшлӧн муниципальнӧй юкӧнса мудоръясын меститчысь велӧдан организацияяс, челядьлы медицина, санаторно-курортнӧй, вынйӧр сӧвмӧдан да спорт организацияяс, культура организацияяс, челядьӧс шойччӧдан да налысь дзоньвидзалун бурмӧдан организацияяс йылысь тӧдмӧгъяс меститан 
ПӦРАДОК
1. Тайӧ Пӧрадоксӧ дасьтӧма “Челядьӧс юӧрысь дорйӧм йылысь, кутшӧм вайӧ лёктор налӧн дзоньвидзалунлы да сӧвмӧмлы” Федеральнӧй оланпаслӧн 16 статьяса 5 юкӧн серти (водзӧ – Федеральнӧй оланпас) да урчитӧ Коми Республикаын муниципальнӧй районъяслӧн да кар кытшъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаын муниципальнӧй районлӧн либӧ кар кытшлӧн муниципальнӧй юкӧнса мудоръясын меститчысь велӧдан организацияяс, челядьлы медицина, санаторно-курортнӧй, вынйӧр сӧвмӧдан да спорт организацияяс, культура организацияяс, челядьӧс шойччӧдан да налысь дзоньвидзалун бурмӧдан организацияяс йылысь тӧдмӧгъяс меститан уджсӧ (водзӧ лӧсялӧмӧн – организацияяс, организацияяс йылысь тӧдмӧгъяс).
2. Юӧртан прӧдукция паськӧдысьяслы юӧртӧм могысь меставывса асвеськӧдлан органъяс Федеральнӧй оланпас серти меститӧны организацияяс йылысь тӧдмӧгъяссӧ “Ӧтуввез” юӧртан да телекоммуникация везйын меставывса асвеськӧдлан органъяслӧн официальнӧй сайтъясын (водзӧ – официальнӧй сайтъяс) тайӧ Пӧрадок серти.
3. Организацияяс йылысь тӧдмӧгъяссӧ дасьтӧм могысь меставывса асвеськӧдлан органъяс уджалӧны федеральнӧй олӧмӧ пӧртысь власьт органъяслӧн мутас органъяскӧд, Коми Республикаса олӧмӧ пӧртысь власьт органъяскӧд, организацияяскӧд ӧтув.
4. Организацияяс йылысь тӧдмӧгъясӧ пырӧны:
1) организациялӧн инпас;
2) организациялӧн тыр ним;
3) организациялӧн фирменнӧй ним (коммерческӧй организацияяслы).
5. Организацияяс йылысь тӧдмӧгъяссӧ систематизируйтӧны организацияяслӧн сикасъяс серти.
6. Меставывса асвеськӧдлан органъяс меститӧны организацияяс йылысь тӧдмӧгъяссӧ официальнӧй сайтъясын быд во кӧч тӧлысь 1 лунӧдз кадколастӧ.
Тайӧ Пӧрадок вынсялан воӧ организацияяс йылысь тӧдмӧгъяссӧ меститӧны ӧшым тӧлысь 1 лунӧдз кадколастӧ.
7. Сэк, кор меставывса асвеськӧдлан органъяслӧн абу техническӧй позянлуныс меститны организацияяс йылысь тӧдмӧгъяссӧ официальнӧй сайтын, тайӧ тӧдмӧгъяссӧ меститӧны “Ӧтуввез” юӧртан да телекоммуникация везйын Коми Республикаса официальнӧй ӧтуввез-порталын (https://www.rkomi.ru/) (водзӧ – Коми Республикаса официальнӧй сайт).
8. Тайӧ Пӧрадоклӧн 7 пунктӧн урчитӧм случайын меставывса асвеськӧдлан органъяс ыстӧны организацияяс йылысь тӧдмӧгъяссӧ Коми Республикаса Юралысьлӧн Администрацияӧ найӧс Коми Республикаса официальнӧй сайтын меститӧм могысь тайӧ Пӧрадокса 6 да 10 пунктъясын индӧм кадколастъяс вотӧдз 15 уджалан лунысь оз сёрджык. Коми Республикаса Юралысьлӧн Администрация меститӧ организацияяс йылысь тӧдмӧгъяссӧ Коми Республикаса официальнӧй сайтын меставывса асвеськӧдлан органъяссянь найӧс босьтан лунсянь 10 уджалан лун чӧжӧн.
9. Меставывса асвеськӧдлан органъяс быд квартал нуӧдӧны организацияяс йылысь меститӧм тӧдмӧгъяс серти мониторинг сы серти,  колӧ-ӧ пыртны наӧ вежсьӧмъяс.
10. Меставывса асвеськӧдлан органъяс пыртӧны вежсьӧмъяссӧ организацияяс йылысь наӧн меститӧм тӧдмӧгъясӧ либӧ ыстӧны организацияяс йылысь лӧсялана тӧдмӧгъяссӧ Коми Республикаса Юралысьлӧн Администрацияӧ тайӧ Пӧрадокса 7 пунктӧн урчитӧм случайын сы могысь, медым пыртны организацияяс йылысь тӧдмӧгъясӧ вежсьӧмъяссӧ  татшӧм лоӧмторъяс артмӧм йылысь юӧр босьтан лунсянь 20 уджалан лун чӧжӧн:
1) организацияяс йылысь мыччӧдъяслӧн вежсьӧм, кутшӧмъясӧс индӧма организацияяс йылысь тӧдмӧгъясын (организациялӧн инпас, организациялӧн тыр ним, коммерческӧй организациялӧн фирменнӧй ним);
2) организация лӧсьӧдӧм, выль ног котыртӧм либӧ бырӧдӧм.

